
 

                                     
  

MF Transparency şirkəti mikro-maliyyə məhsullarının təminatçıları ilə istehlakçıları arasında 
şəffaf əlaqəni təmin edir. Biz, kredit məhsulları və onların qiymətləri üzrə aydın və ardıcıl 
şəkildə məlumatlar təqdim etməklə mikro-maliyyə sektorunun bütün maraqlı tərəflərinə 
müştərilər tərəfindən ödənilən xərclər barədə dolğun informasiya verəcəyik. Qiymət ilə bağlı 
məlumatların verilməsi ilə yanaşı MF Transparency şirkəti faiz dərəcələrinin və məhsula qiymət 
qoyuluşunun mahiyyətini və funksiyalarını daha yaxşı dərk etməkdə mikro-maliyyə sektorunun 
bütün maraqlı tərəflərinə yardımım göstərilməsi üçün zəruri təlim materiallarının 
hazırlanmasında və paylanılmasında yaxından iştirak edəcəkdir.  
 
MF Transparency şirkəti azad bazar üçün zəruri olan və hazırda mikro-maliyyə sektorunda 
mövcud olmayan dəyərli komponent (məhsulun həqiqi dəyəri üzrə şəffaf, açıq ünsiyyət) təmin 
etməklə şəffaflıq, bütövlük və yoxsulluğun azaldılması məsələləri üzrə səylərin ictimaiyyətə açıq 
şəkildə göstərilməsi istiqamətində mikro-maliyyə sektoru üçün imkan yaradacaqdır. Bizim əsas 
məqsədimiz sağlam, azad bazar üçün zəruri olan şəraitin təmin edilməsi üçün əhəmiyyətli 
məlumatların çatdırılmasıdır.  
 
 
 
MF Transparency şirkətinin əsaslandığı əsas dəyər şəffaflıqdır. Bütün fəaliyyət qaydaları, 
hesablamalar və məlumat mənbələri ictimaiyyətə açıqlanır. MF Transparency şirkəti, həmçinin, 
yalnız və yalnız obyektiv və yoxlanıla bilən məlumatların verilməsi prinsipi əsasında fəaliyyət 
göstərir. İnternet saytında MMİ-lərin təklif etdikləri hər bir məhsul üzrə ödəniş qrafikləri 
göstərilir və müvafiq məhsulların qiymətləri İllik Faiz Dərəcəsi (İFZ) və Səmərəli Faiz Dərəcəsi 
(SFD) şərtləri əsasında hesablanır. Eyni zamanda, hər bir məhsul növü üzrə qiymət məlumatları 
müvafiq bazarda kreditin həcmi ilə faiz dərəcəsi arasında əlaqəni təsvir edən qrafik formasında 
təqdim ediləcəkdir.  
 

 
 
İFD və SFD üzrə bütün qiymət hesablamaları MMİ-lər tərəfindən təqdim edilən faktiki ödəniş 
qrafikləri əsasında aparılacaqdır. Bizim məqsədimiz məlumatların dəqiqliyini təsdiq etmək və 
ünsiyyətin müxtəlif kanallardan keçdiyi zaman yarana biləcək yanlışlıqların və xətaların həcmini 
azaltmaq üçün bütün ödəniş qrafiklərinin birbaşa olaraq MMİ-lər tərəfindən təqdim edilməsini 
təmin etməkdir. Biz, əsas məhsul üzrə əlavə məlumatlar istəyəcəyik və bu məlumatların 
əksəriyyəti İFD-nin hesablanması üçün əhəmiyyət daşımaya bilər.  
 
İFD və SFD hesablamalarına, məlumatların toplanılması prosesinə və mikro-maliyyə 
sektorunda qiymətqoyma şəffaflığının necə təşviq edilməsinə dair ətraflı məlumat 
www.mftransparency.org internet saytında verilmişdir.  

MF Transparency şirkəti fəaliyyətə Peru və Bosniyada həyata keçirilən pilot metodoloji 
layihələr ilə başlamışdır. Sözügedən ölkələrdə məlumatın toplanılması və təhlili oktyabr ayının 
sonuna qədər tamamlanacaq və daha sonra CGAP hesabatı nəşr ediləcəkdir. Biz, ilk növbədə 
əsas diqqəti məhdud sayda ölkələrə yönəldəcək, daha sonra isə ölkələrin sayını artıraraq 
qlobal səviyyədə hesabat hazırlayacağıq. Təhlilçilər məlumatları nəzərdən keçirmək üçün qrup 
halında işləyəcək və digər mənbələrdən olan mümkün informasiya əsasında müvafiq 
məlumatları yoxlayacaqlar. 
 
Biz, hər bir ölkədə  MMİ-lər, şəbəkələr, assosiasiyalar, tənzimləyicilər, dövlət qurumları, 
istehlakçıların hüquqlarının müdafiəçiləri, pedaqoqlar, sərmayəçilər, donorlar və digər maraqlı 
tərəflər ilə işləyir, əlaqələr yaradır və əməkdaşlıq edirik. Hər bir tərəf qiymətqoyma zamanı 
şəffaflığın təmin edilməsində özünəməxsus və mühüm rol oynayır. 
 
Biz, bu yaxınlarda Kambocada məlumatın toplanılması işini başa çatdırmışıq və Banqladeşdə 
fəaliyyət göstərən MMİ-lər, sənayeni dəstəkləyən təşkilatlar və tənzimləyici orqanlar üçün faiz 
dərəcəsi şəffaflığı üzrə təlimlər təşkil etmişik. MF Transparency təşkilatı oktyabr ayında 
Azərbaycanda və Keniyada məlumatların toplanılmasını planlaşdırır. Sözügedən ölkələr          
MF Transparency təşkilatının müvafiq olaraq Mərkəzi Asiyada və Afrikada ilk təşəbbüsüdür.  
 
 
Eyni zamanda, MF Transparency təşkilatı bir neçə İFD/SFD hesablamaları üzrə alətlər və 
müşayiətedici tədris təlimatları və materialları hazırlayır. MF Transparency təşkilatı tərəfindən 
hazırlanan bütün tədris materialları ictimaiyyətə açıqlanacaq və bizim təşəbbüsə töhfə verərək 
məlumat təqdim edən MMİ-lər ilə bölüşdürüləcəkdir.  
 
 
Qiymətqoyma prosesində şəffaflığın təmin edilməsi istiqamətində sizin təşkilatın MF 
Transperancy şirkətinin təşəbbüsünə fəal şəkildə qoşulması üçün 3 əsas yol vardır: 
 

1. MFT-yə qoşulmaq. Biz, sizi qiymətqoyma prosesində şəffaflığın təmin edilməsi və 
mikro-maliyyə sektorunun maraqlı tərəflərinin təlimi üzrə bəyanatımızı imzalamağa 
dəvət edirik. Ətraflı məlumat üçün www.mftransparency.org internet saytına daxil 
olmağınızı xahiş edirik.  

2. Ölkə üzrə fəaliyyətdə iştirak və ya sponsorluq. MF Transpaercny şirkəti sizin ölkədə 
missiyaya başlayan zaman təşkilatınız müvafiq məlumatları təqdim etməklə bizim 
təşəbbüsə qoşula bilər. Siz, əlaqələr və ya maliyyə dəstəyi vasitəsilə müvafiq ölkələrdə 
məlumatların toplanılması səylərinə sponsorluq edə bilərsiniz. Biz, layihənin həyata 
keçirildiyi hər bir ölkədə şəbəkələr, assosiasiyalar, donorlar, sərmayəçilər, pedaqoqlar 
və digər maraqlı tərəflər ilə işləyir və hər zaman yeni iştirakçıları məmnuniyyətlə dəvət 
edirik.  

3. Təlim  materiallarının hazırlanması və paylanılmasında əməkdaşlıq. Biz, aşağıdakı 
vasitələrdən biri ilə təlim materiallarının hazırlanmasında tərəfdaşlar axtarırıq: 
materiallarının hazırlanmasında həm-müəlliflik; materialların paylanılması üçün bizə 
müvafiq icazənin verilməsi; və MFT ilə birgə qiymətqoyma və şəffaflıq üzrə 
seminarların təşkili.  

